19.10.2021 1l-Gurnal Uffi¢jali tal-Unjoni Ewropea L 369/1

II

(Atti mhux legizlattivi)

REGOLAMENTI

REGOLAMENT TAL-KUNSILL (UE) 2021/1819
tat-18 ta’ Ottubru 2021

li jemenda r-Regolament (UE) Nru 224/2014 dwar mizuri restrittivi minhabba s-sitwazzjoni fir-
Repubblika Centru-Afrikana

IL-KUNSILL TAL-UNJONI EWROPEA,
Wara li kkunsidra t-Trattat dwar il-Funzjonament tal-Unjoni Ewropea, u b’'mod partikolari I-Artikolu 215 tieghu,

Wara li kkunsidra d-Decizjoni tal-Kunsill 2013/798/PESK tat-23 ta’ Dicembru 2013 dwar mizuri restrittivi kontra
r-Repubblika Centru-Afrikana ('),

Wara li kkunsidra I-proposta kongunta mir-Rapprezentant Gholi tal-Unjoni ghall-Affarijiet Barranin u I-Politika ta’ Sigurta u
tal-Kummissjoni Ewropea,

Billi:

(1)  FI-10 ta’ Marzu 2014, il-Kunsill adotta r-Regolament (UE) Nru 2242014 (%, sabiex jaghti effett lil ¢erti mizuri
previsti fid-Decizjoni 2013/798/PESK.

(2)  Fid-29 ta’ Lulju 2021, il-Kunsill tas-Sigurta tan-Nazzjonijiet Uniti (KSNU) adotta r-Rizoluzzjoni 2588 (2021). Dik
ir-rizoluzzjoni testendi l-ezenzjonijiet ghall-embargo fuq l-armi u twessa’ l-kamp ta’ applikazzjoni tal-mizuri
restrittivi.

(3)  Fit-18 ta’ Ottubru 2021, il-Kunsill adotta d-Decizjoni (PESK) 2021/1823 (%), li temenda d-Decizjoni 2013/798/PESK
fkonformita mar-Rizoluzzjoni tal-KSNU 2588 (2021).

(4)  Xi whud minn dawk l-emendi jaqghu fil-kamp ta’ applikazzjoni tat-Trattat u ghalhekk hija mehtiega azzjoni
regolatorja fil-livell tal-Unjoni biex jigu implimentati flimkien mal-aggustamenti teknici fid-dawl tar-Rizoluzzjonijiet
tal-KSNU precedenti, b'mod partikolari bil-hsieb li tigi zgurata l-applikazzjoni uniformi taghhom mill-operaturi
ekonomici fl-Istati Membri kollha.

(5)  Ghalhekk jenhtieg li r-Regolament (UE) Nru 224/2014 jigi emendat skont dan,

() GUL352,24.12.2013, p. 51.

() Ir-Regolament tal-Kunsill (UE) Nru 2242014 tal-10 ta’ Marzu 2014 dwar mizuri restrittivi minhabba s-sitwazzjoni fir-Repubblika
Centru-Afrikana (GU L 70, 11.3.2014, p. 1).

() Id-Decizjoni tal-Kunsill (PESK) 2021/1823 tat-18 ta’ Ottubru 2021 li temenda d-Decizjoni 2013798 /PESK dwar mizuri restrittivi
kontra r-Repubblika Centru-Afrikana (ara I-pagna 11 ta’ dan il-Gurnal Uffi¢jali).

ADOTTA DAN IR-REGOLAMENT:

Artikolu 1

Ir-Regolament (UE) Nru 2242014 huwa emendat kif gej:
(1) fl-Artikolu 3, il-punt (¢) huwa sostitwit b’dan li gej:

“(e) relatati ma’ armi b’kalibru ta’ 14,5 mm jew angas u munizzjon u komponenti mfassla spe¢jalment ghal tali armi, u
ma’ vetturi militari tal-art mhux armati u vetturi militari tal-art armati b’armi ta’ kalibru ta’ 14,5 mm jew angas, u
|-partijiet ta’ rikambju taghhom, u ma’ granati bi propulsjoni ta’ rokit, u munizzjon imfassal apposta ghal armi
bhal dawn, u ta’ mortars b’kalibru ta’ 60 mm u 82 mm, u munizzjon imfassal apposta ghal tali armi, lill-forzi tas-
sigurta tar-RCA, inkluzi istituzzjonijiet tal-infurzar tal-ligi ¢ivili, fejn tali armi, munizzjoni, komponenti u vetturi
jkunu mahsuba biss ghall-appogg tal-process tar-RCA tar-RSS jew ghal uzu fih, dment li I-provvediment ta’ tali
assistenza jew servizzi jkun gie nnotifikat mill-ingas 20 jum minn qabel lill-Kumitat tas-Sanzjonijiet;”;

(2) fl-Artikolu 5(3), jizdied il-punt li gej:

“(k) involuti fl-ippjanar, id-direzzjoni, l-isponsorjar jew it-twettiq ta’ atti fir-RCA lil jiksru d-dritt umanitarju
internazzjonali, inkluzi attakki kontra persunal mediku jew persunal umanitarju.”.

Artikolu 2

Dan ir-Regolament ghandu jidhol fis-sehh fil-jum wara dak tal-pubblikazzjoni tieghu f1l-Gurnal Uffigjali tal-Unjoni Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fil-Lussemburgu, it-18 ta’ Ottubru 2021.

Ghall-Kunsill
I1-President
J. BORRELL FONTELLES

